ՀԻՄՆԱՎՈՐՈՒՄ
  «ՖՈՒՏԲՈԼԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱԶԳԱՅԻՆ ՀԱՎԱՔԱԿԱՆՆԵՐԻ ԱՆԴԱՄ ՀԱՆԴԻՍԱՑՈՂ ՄԻ ՇԱՐՔ ՄԱՐԶԻԿՆԵՐԻ ՇԱՐՔԱՅԻՆ ԿԱԶՄԻ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅՈՒՆԻՑ ԱԶԱՏԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ԸՆԴՈՒՆՄԱՆ

        Ֆուտբոլի Հայաստանի Հանրապետության ազգային հավաքականների կազմում հանդես գալու  նպատակով Հայաստանի հանրապետություն են հրավիրվել և Հայաստանի Հանրապետության նախագահի 2023 թվականի դեկտեմբերի 7-ի N ՆՀ-389-Ա, 2024 թվականի փետրվարի 14-ի N ՆՀ-39-Ա, 2024 թվականի սեպտեմբերի 25-ի N ՆՀ-284-Ա, 2015 թվականի հոկտեմբերի 3-ի ՆՀ-278-Ա և 2011 թվականի հոկտեմբերի 19-ի ՆՀ-278-Ա հրամանագրերով քաղաքացիություն է շնորհվել  համապատասխանաբար հետևյալ քաղաքացիներին.
1. Նիկոլաս Ջոն Ջոնի Կալուկյանին (ծնված` 2003 թվականի փետրվարի 18-ին, զինհաշվառումը՝ Երևանի N 2 զինկոմիսարիատ),
1. Արտյոմ Սլավիկի Բանդիկյանին (ծնված` 2005 թվականի սեպտեմբերի 20-ին,  զինհաշվառումը՝ Երևանի N 2 զինկոմիսարիատ),
1. Էրիկ Մարտիրոսի Սևիկյանին (ծնված` 2003 թվականի նոյեմբերի 23-ին, զինհաշվառումը՝ Երևանի N 2 զինկոմիսարիատ),
1. [bookmark: _GoBack] Գոռ Արթուրի Աղբալյանին (ծնված` 1997 թվականի ապրիլի 25-ին, զինհաշվառումը՝ Երևանի N 2 զինկոմիսարիատ),
1. Էդուարդ Նասիբի Թաթոյանին (ծնված` 1993  թվականի օգոստոսի 9-ին, զինհաշվառումը՝ Երևանի N 2 զինկոմիսարիատ:
Ռուդիկ Սեյրանի Մկրտչյանը (ծնված` 1998 թվականի հոկտեմբերի 26-ին, զինհաշվառումը՝ ՀՀ, Շիրակի մարզի զինկոմիսարիատ, միայն ՀՀ քաղաքացի է, այլ երկրի քաղաքացի չի եղել) հանդես է եկել ֆուտբոլի Հայաստանի Հանրապետության ազգային տարբեր հավաքականների կազմում, շարքային կազմի պարտադիր զինվորական ծառայության զորակոչից վերջին տարկետումը ստացել է ՀՀ կառավարության 2023 թվականի հուլիսի 20-ի № 1207-Ա որոշումով՝ մինչև 26 տարին լրանալը՝ 26.10.2024 թ.:
            Արթուր Գեղամի Դանիելյանը (ծնված` 1998 թվականի փետրվարի 9-ին, զինհաշվառումը՝ Երևանի N 2 զինկոմիսարիատ, ՀՀ քաղաքացի է) հանդես է եկել ֆուտբոլի Հայաստանի Հանրապետության ազգային տարբեր հավաքականների կազմում:
            Վերը նշված մարզիկները հանդես են գալիս ֆուտբոլի Հայաստանի Հանրապետության ազգային հավաքականների կազմերում, մասնակցելու  են  ֆուտբոլի հավաքականների ուսումնամարզական հավաքներին  և միջազգային մրցումներին:
             Հետևաբար՝ անհրաժեշտություն է առաջացել նշված մարզիկներին ազատել  շարքային կազմի պարտադիր զինվորական ծառայությունից՝ հիմք ընդունելով «Զինվորական ծառայության և զինծառայողի կարգավիճակի մասին» օրենքի 21-րդ հոդվածի 5-րդ մասը և Հայաստանի Հանրապետության կառավարության 2019 թվականի փետրվարի 15-ի «Քաղաքացուն բացառիկ դեպքերում պարտադիր զինվորական ծառայությունից ազատելու կարգը սահմանելու մասին» № 89-Ն որոշման հավելվածի 2-րդ կետի 2-րդ և 2.1-ին ենթակետերը: 
         Կապը ռազմավարական փաստաթղթերի հետ: «Ֆուտբոլի Հայաստանի Հանրապետության ազգային հավաքականների անդամ հանդիսացող մի շարք մարզիկների շարքային կազմի պարտադիր զինվորական ծառայությունից ազատելու մասին» Հայաստանի Հանրապետության կառավարության որոշման ընդունումը բխում է  Հայաստանի Հանրապետության կառավարության 2021-2026 թվականների ծրագրից /կետ 4.8 «ՍՊՈՐՏ»/: Որոշման ընդունումը՝ ի կատարումն նշված ռազմավարական փաստաթղթի, խթանելու է Հայաստանի Հանրապետությունում ֆիզիկական կուլտուրայի և սպորտի զարգացումը, հնարավորություն է ստեղծելու ֆուտբոլի Հայատանի ազգային հավաքականները առաջատար ֆուտբոլիստներով համալրելու և միջազգային մրցասպարեզներում մարզական նվաճումներ գրանցելու համար: 
             «Ֆուտբոլի Հայաստանի Հանրապետության ազգային հավաքականների անդամ հանդիսացող մի շարք մարզիկների շարքային կազմի պարտադիր զինվորական ծառայությունից ազատելու մասին» Հայաստանի Հանրապետության կառավարության որոշման ընդունմամբ Հայաստանի Հանրապետության պետական բյուջեում ծախսերի ու եկամուտների էական ավելացում կամ նվազեցում չի նախատեսվում: 
